
	గీ.	
ధరణిమీఁద భద్రదంతావళముమీఁద

రథముమీఁద సలుపు రణములందు

స్థానపంచకంబు దనరు వైశాఖ మొ

క్కటియె సాదులకును గరిమ నెఱపు.

	వ.	
వెండియు నీస్థానపంచకంబున కనుబంధంబులై ప్రతిష్ఠానంబు లనేకం

బులు గలవు. అందు ధనుర్ధరానుగుణంబులై వైష్ణవంబును, స్వస్తి

కాసనంబును, దోరణంబును, గతాగతంబును, హంసలలితంబును,

బార్శ్వగంబును, డోలాపాదంబును, వివర్తనంబును, నేకపాదంబును,

మయూరలలితంబును, వ్యత్యస్తపాదంబును, భ్రమరీమండలంబును,

జక్రమండలంబును, నర్ధమండలంబును, జిత్రంబును లోనుగా

బంచదశస్థానంబులు బ్రవర్తిల్లుచుండు, నందు వైష్ణవంబును, స్వస్తి

కాసనంబును, దోరణంబును, గతాగతంబును, బ్రత్యాలీఢాను

బంధంబును, హంసలలితంబును, బార్శ్వగంబును, డోలాపాదంబును,

వివర్తనంబును, వైశాఖంబున కనుబంధంబులై యుండు, నేకపాదం

బును, మయూరలలితంబును, వ్యత్యస్తపాదంబును, సమస్థానకంబున

కనుబంధంబులై యుండు, మఱియు భ్రమరీమండలంబును, జక్రమండ

లంబును, నర్థమండలంబును బూర్వోక్తంబులగు ప్రతిష్ఠానంబుల కరణి

మండలస్థానంబున కనుబంధంబులు గాకుండియు నామానుబంధం

బునం దత్ప్రతిష్ఠానంబులనాఁ బరగుచుండు, నిట్టి ప్రతిష్ఠానంబులకు

లక్షణవినియోగంబు లుపన్యసించెద నాకర్ణింపుము.

వైష్ణవస్థానకము

	గీ.	
కుడియడుం గూని డాపలిగుల్ఫమందు

సవ్వపదసార్ణి గీలించి సగము ధరణి

పార్శ్వముఖముగా సూనుచు భాతి నిలచు

తానకం బగు వైష్ణవస్థానకంబు.

స్వస్తికాసనము

	క.	
ప్రత్యాలీఢపదస్థితి

సత్యము వలజంఘ వామజంఘకుఁ బైఁగా

		 ఈ పేజీలో చివరి మార్పు 26 జూన్ 2021న 22:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

